
                                     Bilera-akta

Herriko ikastetxeetako zuzendarien eta Udaleko ordezkarien artekoa
BILERAREN XEHETASUNAK

	Bilera zenbakia
	8/ 2015-2016
	Lekua 
	Udaletxeko 4. solairua

	Bilera mota
	Ohikoa
	Hasiera ordua
	13:30

	Data 
	2016-02-29
	Amaiera ordua
	14:20


Bertaratutakoak
	Jasone Arriet,  Elizatxo ikastolako zuzendaria

Malen Ibarrola, Urumea ikastetxeko idazkaria
Arantxa Urtasun, HLPPko zuzendaria

Ixabel Arin, Langile ikastolako zuzendaria
Unai Azkue, Hernani Lanbide Heziketako ordezkaria

Esti Aldeiturriaga, Udal Hezkuntza zinegotzia
Malores Etxeberria, Udal Euskara teknikaria 

Mª Carmen Olasagarre, Hezkuntza administraria



Bertaratu gabeak
	Iñaki Irisarri, HIIko zuzendaria

Arantxa Rekondo,  Txirrita eskolako zuzendaria
Begoña Aramendi, Inmakulada ikastetxeko zuzendaria

Edurne Agirregomezkorta, Haur eskolako zuzendaria

Amaia Urzelai, Hernani BHIko zuzendaria




AZTERGAIAK:
1.- Azken aktaren onarpena: 2015-05-30
2.- Ikastetxeetara bideratzen diren udal egitasmoen balorazioa

3.- Eskariak eta galderak
1.- Azken aktaren onarpena: 2015-04-11 
2016ko maiatzaren 30ean egindako bileraren akta onartu da.

2.- Ikastetxeetara bideratzen diren udal egitasmoen balorazioa
Ikastetxeen ordezkariek udal egitasmoen balorazioen inguruko gogoetak egin dituzte.

Elizatxo ikastola:

· Bide Heziketa: Egitasmoari  buelta bat eman behar zaiola aipatu du zuzendariak urtero, maila bakoitzean saioak egitea gehiegi bezala ikusten zutela, beste maiztasun batekin, agian, zikloka edo bi urtetik behin egitea…egokiago.

· Konpetentzia digitala: Balorazio orokorra ona bada ere, LHko 1. mailetan, ikastetxean lantzen denetik ez dutela ezer berririk jaso.

· Antzerki saioak eskertuko lituzkete. 

Urumea ikastola:

Orokorrean, parte hartzen duten egitasmoen balorazioa oso ona da. Aurten, lehenengo aldiz, 6. mailako ikasleek  harremonak egitasmoan parte hartu dute. Interesgarria iruditu zaie, baina, mailako irakasleek Arremanitz elkartearen partetik informazioa jasotzea faltan bota dute.  

Oinarrizko Lanbide Heziketa (Transpacar):

Zuzendariak azpimarratu du parte hartzen duten egitasmoekin oso gustura daudela: 

· Harremonak: 1. eta 2. mailetan jasotzen dute. Hurrengo ikasturterako aldaketa bat egingo dute, 1. maila arinago izaten saiatuko dira, kontaktua egitea  bakarrik eta gaien lanketa  2. mailara pasatzea,  etekin gehiago aterako dutelako.

· Irudi biziak: Beste formatu batean egiten dute lanketa, ez dituzte zine emanaldiak jasotzen. Oso interesgarria.

· Euskara Plus moduluak: Euskarari beldurra kentzeko oso formatu egokia.

Bestalde, zuzendariak eskaera bat egin du. Ikasketen barnean Lan arriskuen prebentziorako 30 orduko modulu bat ziurtatu behar dute. Orain arte,  Udalak  Lan arriskuen inguruko 9 bat orduko saioak  eskaini dizkie, beraz,  modulua  osatu ahal izateko,  Udalaren eskaintza ordu  gehiagora zabaltzea eskertuko lukete.  

Esti zinegotziak azaldu du Lanbide Heziketa eta Udala elkarlanean aritzeko egokia litzatekeela hitzarmen moduko  bat egitea, Udalean edo herrian egon daitezkeen behar batzuk eskolen bidez asetzeko (frontoiko markagailua berrituko dute orain eta Lanbide heziketako ikasleek egingo dute; Udalak dituen autoen konponketa lan batzuk ere egin ahal izango lirateke Transpakar-eko moduluan…) horrela eskolan egin daitezkeen proiektuek herrian ere presentzia izango lukete. Era honetako elkarlana interesgarriagoa izan daiteke eskola horietan beste era bateko egitasmoak eskaintzea baino.

3.- Eskariak eta galderak
Aurten, Hernani musika eskolako ikasleek ikastetxeetan  aurkezpen emanaldiak eman dituzte. Esti zinegotziak jakin nahi du zein izan den  ikastetxeen balorazioa, musika eskolakoen balorazioa oso positiboa izan da.
Ikastetxekoek ez zeukaten honi buruz baloraziorik jasota.

Elizatxo ikastolako zuzendariak azaldu du “ do re ni eskolak” proiektuaren jarraipena  nola ote dagoen, ikastetxearekin beraiekin dagoeneko harremanetan jarri baitira. Estik aipatu du oraindik aztertzeko dagoela, herriko musika eskolarekin kontatu beharko dela…eta  ez direla berarekin harremanetan jarri. 

Besterik gabe, 14:20an  amaitu da bilera. 

